
У агульнай структуры нацыянальнай вышэйшай педагагічнай 
школы значнае месца займала і займае адукацыя без адрыву ад 
вытворчасці, састаўной часткай якой з'яўляецца завочная педагагічная 
адукацыя.

За семдзесят гадоў існавання вышэйшай завочнай педагагічнай 
адукацыі адбыліся вялікія змены ў яе колькасных і якасных 
характарыстыках, змяніліся задачы і функцыі.

Ва ўмовах рэалізацыі Канцэпцыі развіцця педагагічнай адукацыі 
ў Рэспубліцы Беларусь роля вышэйшай завочнай педагагічнай 
адукацыі не зніжаецца, а, наадварот, набывае ўсё большую значнасць. 
Сёння тэта не толькі прафесійная адукацыя, але і павышэнне 
квапіфікацыі настаўнікаў, якія скончылі педагагічныя каледжы і 
працуюць у школе.

Завочная падрыхтоўка педагагічных кадраў з вышэйшай 
адукацыяй у Беларусі ажыццяўляецца ў дванаццаці дзяржаўных ВНУ 
рэспублікі, у тым ліку ў педагагічным універсітэце, педагагічным 
інстытуце, педагагічных патоках дзевяці класічных універсітэтаў. На 
пачатак 2001 -  2002 навучальнага года кожныя двое з пяці будучых 
настаўнікаў з'яўляліся студэнтамі-завочнікамі, прычым 80% з іх 
складалі работнікі сістэмы адукацыі. Менавіта гэтыя абставіны 
вызначаюць неабходнасць творчых пошукаў шляхоў удасканалення 
вучэбна-выхаваўчага працэсу ва ўмовах завочнага навучання.

Адзін з самых асноўных абавязкаў вышэйшых педагагічных 
навучальных устаноў -  рыхтаваць настаўнікаў, якія б не толькі 
валодалі неабходнай сумай сучасных ведаў, але і ўмелі творча мысліць 
і творча выкар'ыстоўваць атрыманыя веды, узнаўляць іх, займацца 
самаадукацыяй. Сярод найбольш уплывовых фактараў, якія 
садзейнічаюць падрыхтоўцы такога спецыяліста ва ўмовах завочнай 
падрыхтоўкі, з'яўляецца далучэнне студэнтаў да навукова-даследчай 
дзейнасці. Даследчая дзейнасць студэнтаў, як вядома, 
поліфункцыянальная: яна актывізуе працэс развіцця пазнавальных

інтарэсаў, фарміруе навыкі творчай работы, а ў цэлым -  павышае 
паву ковы ўзровень адукацыі.

Завочная падрыхтоўка настаўніка мае свае спецыфічныя 
асаблівасці. Адна з іх -  цесны кантакт студэнтаў-завочнікаў са школай. 
Таму ўключэнне іх у даследчую дзейнасць не толькі неабходна, а нават 
мае прадпасылкі і ўмовы. Задача выкладчыкаў педагагічнан ВНУ 
заключаецца ў тым, каб выявіць гэтыя магчымасці і выкарыстаць іх у 
арганізацыі даследчай работы студэнтаў-завочнікаў.

Далучэнне да даследаванняў студэнтаў, якія навучаюцца без 
адрыву ад працы ў школе, уяўляе пэўныя складанасці: абмежаванасць 
часу завочніка, сустрэч і кансультацый з выкладчыкам, а для тых, хто 
жыве ў сельскай мясновасці, яшчэ і недахоп навуковай літаратуры. 
Аднак завочная форма навучання, як адзначалася вышэй, мае і шэраг 
пераваг.
Па-першае, студэнты-завочнікі маюць магчымасць выкарыстання 
мясцовага матэрыялу пры правядзенні даследаванняў па гісторыі, 
эканоміцы, геаграфіі, біялогіі, экалогіі, дыялекталогіі. Па-другое, 
сувязь са школамі дазваляе праводзіць разнастайныя псіхолага- 
педагагічныя эксперыменты. Акрамя таго, як сведчыць практыка, 
сярод студэнтаў-завочнікаў вельмі шмат апантаных даследчыкаў- 
самавучак.

Адной з характэрных асаблівасцей планавання даследчай 
работы ва ўмовах завочнага навучання з'яўляецца індывідуальны 
падыход да студэнтаў, пры якім перш за ўсё ўлічваецца іх спецыфічна- 
прафесійная дзейнасць у сістэме адукацыі для таго, каб выкарыстаць 
сферу гэтай дзейнасці як эксперыментальную пляцоўку і наблізіць 
студэнцкія навуковыя даследаванні да вырашэння праблем 
педагагічнай навукі і школьнай практыкі.

У сувязі з гэтым на завочным аддзялепні факультэта 
нрыродазнаўства Беларускага дзяржаўнага педагагічнага універсітэта 
ім. М. Танка (спецыяльнасць "Геаграфія") кожны год у час 
установачнай сесіі праводзіцца анкетнае апытанне першакурснікаў на 
прадмет вызначэння роду іх занятку і адносін да навукова-даследчай 
дзейнасці. У 2001 годзе пасля вывучэння зместу адказаў на пытанні 
анкеты было ўстаноўлена, што 53% студэнтаў-географаў складаюць 
выхавальнікі дашкольных дзіцячых устаноў, настаўнікі пачатковых 
класаў і іншых вучэбных прадметаў сярэдняй агульнаадукацыйнай 
установы; 24% -  работнікі пазашкольных устаноў і прафесій, якія 
маюць дачыненне да выхаваўчай работы; 23% завочнікаў не маюць 
дачынення да выхаваўчай работы (з дзецьмі і дарослымі). Аналіз 
адказаў таксама паказаў, што па адносінах да навукова-даследчай

дзейнасці і жаданні ў ёй удзельнічаць апытаных студэнтаў можна 
падзяліць натры групы:

1 Першую трупу (26%) складаюць студэнты, якія праяўляюць 
высокую зацікаўленасць да навукова-даследчай працы і жаданне 
актыўна ўдзельнічаць у ёй. У гэтую трупу ўваходзяць, у асноўным, 
тыя, хто мае значны практычны вопыт работы ў школе.

2. Другую трупу (62%) з сярэднім узроўнем зацікаўленасці і 
жаданнем удзельнічаць у навукова-даследчай дзейнасці складаюць 
студэнты-завочнікі з ліку пачынаючых настаўнікаў і тыя, хто па роду 
сваёй дзейнасці маюць дачыненне да выхавання.

3. Трэцяя трупа (12%) уключае студэнтаў, якія наогул не 
праяўляюць цікавасці да даследчай дзейнасці і жадання ёй займацца.

Вынікі анкетаванняў, што праводзяцца кожны год. дазваляюць 
дыферэнцыравана падыходзіць да ўключэння першакурснікаў^ у 
навукова-даследчую дзейнасць, якая цесна звязана з вучэбнай і 
вучэбна-даследчай работай і грунтуецца на міжкафедральным
прынцыпе. . „

Асноўнай формай навукова-даследчых аб'яднанняу завочнікау 
факультэта з’яўляюцца даследчыя трупы і гурткі. Прыкладам можа 
быць даследчая трупа "Праблемы экалатічнай адукацыі і выхавання 
сельскіх школьнікаў", якая цапкам складаецца са студэнтаў-завочнікаў 
геаграфічнага аддзялення. Тэта трупа існуе ўжо некалькі гадоў. 
Удзельнікі аб’яднання ў час сесіі атрымліваюйь заданні, над якімі 
працуюць у міжсесійны перыяд. Аснову тэматыкі даследчых заданняў 
складаюць рэальныя праблемы, што існуюць у сучаснай школе. 
Даклады, падрыхтаваныя па выніках даследаванняў, абмяркоўваюцца 
на тэарэтычных канферэнцыях, якія традыцыйна праводзяцца ў 
перыяд зімовых сесій. Даследчыя заданні, як правіла, становяцца
тэмамі курсавых і дыпломных прац.

На наш погляд, далейшае ўдасканапенне якасці прафесійнай 
падрыхтоўкі настаўніка ва ўмовах завочнага навучання патрабуе 
разглядаць навукова-даследчую працу як арганічную частку вучэбнага 
працэсу, якая аб’ядноўвае ў сабе дасягненйі тэорыі і практыкі 
міжпрадметнага ўзаемадзеяння ўсіх вучэбных дысцыплін. Таму 
ўяўляецца неабходнай распрацоўка цэласнай сістэмы па ўключэнні 
студэнтаў-завочнікаў у навукова-даследчую дзейнасць на працягу 
ўсяго тэрміну навучання ва універсітэце з першага па апошні курс і 
ўдзелу ў кіраўніцтве ёй як выкладчыкаў псіхолага-педагагічных, так і 
сацыяльных навук.

